ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՆՈՅԵՄԲԵՐԻ 6-Ի ԹԻՎ 1254-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1.  ՀՀ արդարադատության նախարարություն
	21.02.2022թ.

	
	          N 01/27.2/7347-2022

	1.Նախագծի 1-ին կետի 1-ին ենթակետով առաջարկվում է Հայաստանի Հանրապետության կառավարության 2014 թվականի նոյեմբերի 6-ի N 1254-Ն որոշման վերնագրից, 1-ին և 2-րդ կետերից, հավելվածի վերնագրից և 1-ին կետից հանել «Հայաստանի Հանրապետության կառավարությանն առընթեր» բառերը:
Տվյալ պարագայում նկատի ունենալով այն հանգամանքը, որ ՀՀ կառավարության 2014 թվականի նոյեմբերի 6-ի N 1254-Ն որոշման 2-րդ կետում ամրագրված կարգավորումը վերաբերվում է արդեն իսկ իրագործված հանձնարարականին և միևնույն ժամանակ, հիմք ընդունելով նաև «Նորմատիվ իրավական ակտերի մասին» օրենքի 37-րդ հոդվածի 2-րդ և 36-րդ հոդվածի 6-րդ մասերում ամրագրված կարգավորումները, համաձայն որոնց՝ ժամկետային, գործողության կատարմամբ կամ փաստի առաջացմամբ սահմանափակված նորմատիվ իրավական ակտի համար նախատեսված ժամկետը լրանալու, գործողության կատարմամբ կամ փաստի առաջացմամբ նորմատիվ իրավական ակտը համարվում է ուժը կորցրած, նման դեպքերում նորմատիվ իրավական ակտն ուժը կորցրած ճանաչելու վերաբերյալ առանձին նորմատիվ իրավական ակտ չի ընդունվում, իսկ (…) նույն օրենքով նախատեսված` նորմատիվ իրավական ակտերի գործողությունը դադարեցնելու վերաբերյալ կանոնները կիրառվում են նաև դրանց մասերի գործողությունների դադարեցման ժամանակ՝ հարկ ենք համարում նշել, որ Հայաստանի Հանրապետության կառավարության 2014 թվականի նոյեմբերի 6-ի N 1254-Ն որոշման 2-րդ կետը «Նորմատիվ իրավական ակտերի մասին» օրենքում ամրագրված պահանջների տեսանկյունից փոփոխման ենթակա չէ:
Բացի այդ, նկատի ունենալով Նախագծի 1-ին կետի 1-ին ենթակետով Հայաստանի Հանրապետության կառավարության 2014 թվականի նոյեմբերի 6-ի N 1254-Ն որոշման հավելվածի 1-ին կետում կատարվող փոփոխությունը՝ հարկ ենք համարում նշել, որ Հայաստանի Հանրապետության կառավարության 2014 թվականի նոյեմբերի 6-ի N 1254-Ն որոշման հավելվածի 1-ին կետում անհրաժեշտ է վերանայել և խմբագրել նաև «(այսուհետ` Հայաստանի Հանրապետության ոստիկանություն)» բառերը:
	Ընդունվել է 


	2.Նախագծի 1-ին կետի 2-րդ ենթակետով Հայաստանի Հանրապետության կառավարության 2014 թվականի նոյեմբերի 6-ի N 1254-Ն որոշման հավելվածի 26-րդ կետի նոր խմբագրությամբ շարադրվող 3-րդ ենթակետով առաջարկվող կարգավորումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 16-րդ հոդվածի 3-րդ մասում նախատեսված կարգավորումների պահանջներին՝ համաձայն որոնց՝ նորմատիվ իրավական ակտում նորմի կիրառման համար թվարկված բոլոր պայմաններից բավական է միայն մեկի կամ թվարկված պայմաններից առնվազն մեկի առկայությունը, եթե իրավական ակտում նշված նորմի կիրառումը պայմանավորված է «կամ» շաղկապով բաժանված պայմաններով, կամ նշված նորմի կիրառումը պայմանավորված է ստորակետերով և «կամ» շաղկապով բաժանված պայմաններով՝ նկատի ունենալով այն հանգամանքը, որ հիշյալ ենթակետում խոսքը տարբեր պայմանների մասին է և թվարկված պայմաններից առնվազն մեկի առկայությունը արդեն իսկ նորմի կիրառության տեսանկյունից բավական է:

Նույն դիտողությունը վերաբերելի է նաև Նախագծի 1-ին կետի 3-րդ ենթակետով Հայաստանի Հանրապետության կառավարության 2014 թվականի նոյեմբերի 6-ի N 1254-Ն որոշման հավելվածի նոր խմբագրությամբ շարադրվող 27-րդ կետին:
	Ընդունվել է 


	3. Նախագծի 2-րդ կետում անհրաժեշտ է նշել, որ նույն որոշումն ուժի մեջ է մտնելու Հայաստանի Հանրապետության քրեական օրենսգիրքը և Հայաստանի Հանրապետության քրեական դատավարության օրենսգիրքը ուժի մեջ մտնելու օրը: 


	Ընդունվել է


	2. ՀՀ ազգային անվտանգության ծառայություն
	07.03.2022թ.

	
	                  N/ 11/242

	      Առաջարկություններ և առարկություններ չկան։

	
Ընդունվել է ի գիտություն



	3. ՀՀ գլխավոր դատախազություն
	17.03.2021թ.

	
	           N /20.3/3185-2022

	      Առաջարկություններ և առարկություններ չկան։
	
Ընդունվել է ի գիտություն


	4. ՀՀ քննչական կոմիտե 
	03.03.2022թ.

	
	               N/01/22/16875-2022

	      Առաջարկություններ և առարկություններ չկան։
	
Ընդունվել է ի գիտություն


	5. ՀՀ կրթության, գիտության, մշակույթի և սպորտի նախարարություն
	04.03.2022թ.

	
	           N/01/18.2/4710-2022

	      Առաջարկություններ և առարկություններ չկան։
	
Ընդունվել է ի գիտություն


	6. ՀՀ առողջապահության նախարարություն
	03.03.2022թ.

	
	             N/ԱԱ/11/4706-2022

	 1. «Հայաստանի Հանրապետության կառավարությանն առընթեր» բառերը, ի թիվս Նախագծի 1-ին կետի 1-ին ենթակետում նշվածի, կիրառվում են նաև Հայաստանի Հանրապետության կառավարության 2014 թվականի նոյեմբերի 6-ի N 1254-Ն որոշման (այսուհետ` Որոշում) 2-րդ կետում, ուստի` առաջարկում եմ այն ևս ներառել Նախագծում:
	
Չի ընդունվել  
ՀՀ կառավարության 2014 թվականի նոյեմբերի 6-ի N 1254-Ն որոշման 2-րդ կետում ամրագրված կարգավորումը վերաբերվում է արդեն իսկ իրագործված հանձնարարականին և միևնույն ժամանակ, հիմք ընդունելով նաև «Նորմատիվ իրավական ակտերի մասին» օրենքի 37-րդ հոդվածի 2-րդ և 36-րդ հոդվածի 6-րդ մասերում ամրագրված կարգավորումները, համաձայն որոնց՝ ժամկետային, գործողության կատարմամբ կամ փաստի առաջացմամբ սահմանափակված նորմատիվ իրավական ակտի համար նախատեսված ժամկետը լրանալու, գործողության կատարմամբ կամ փաստի առաջացմամբ նորմատիվ իրավական ակտը համարվում է ուժը կորցրած, նման դեպքերում նորմատիվ իրավական ակտն ուժը կորցրած ճանաչելու վերաբերյալ առանձին նորմատիվ իրավական ակտ չի ընդունվում, իսկ (…) նույն օրենքով նախատեսված` նորմատիվ իրավական ակտերի գործողությունը դադարեցնելու վերաբերյալ կանոնները կիրառվում են նաև դրանց մասերի գործողությունների դադարեցման ժամանակ՝ հարկ ենք համարում նշել, որ Հայաստանի Հանրապետության կառավարության 2014 թվականի նոյեմբերի 6-ի N 1254-Ն որոշման 2-րդ կետը «Նորմատիվ իրավական ակտերի մասին» օրենքում ամրագրված պահանջների տեսանկյունից փոփոխման ենթակա չէ:



	2. Նախագծի 1-ին կետի 4-րդ ենթակետի համաձայն, ի թիվս այլնի` հաշվառման հիմք են հանդիսանում առողջապահական մարմինների կողմից ներկայացված տեղեկությունները: Տվյալ պարագայում, եթե առողջապահական մարմինների կողմից տրամադրվող տեղեկությունները իրենց բնույթով հանդիսանում են բժշկական գաղտնիք, ապա հայտնում եմ, որ վերջինիս փոխանցման հասցեատերերի շրջանակը և դեպքերը սահմանվում են «Բնակչության բժշկական օգնության և սպասարկման մասին» օրենքով:

Բացի այդ, Որոշման 26-րդ կետի 5-րդ և 6-րդ ենթակետերում կիրառվում են «առողջապահական հիմնարկներ», «առողջապահական մարմիններ» ձևակերպումները, իսկ Նախագծի 1-ին կետի 4-րդ ենթակետում` «առողջապահական մարմիններ» ձևակերպումը: Տվյալ պարագայում, եթե խոսքը վերաբերում է բժշկական կենտրոններին, ապա առաջարկում եմ կիրառվող հասկացությունները համապատասխանեցնել «Բնակչության բժշկական օգնության և սպասարկման մասին» օրենքով սահմանվող ձևակերպմանը, այն է` «բժշկական օգնություն և սպասարկում իրականացնող»:
	                             Ընդունվել է մասամբ

Նախագծում լրացվել է 5-րդ կետ, որով նախատեսվում է որոշման հավելվածի 26-րդ կետի 5-րդ և 6-րդ ենթակետերում «առողջապահական հիմնարկներում» և «առողջապահական մարմիններում» բառերը փոխարինել «բժշկական օգնություն և սպասարկում իրականացնող հաստատություններում» բառերով, քանի որ «Բնակչության բժշկական օգնության և սպասարկման մասին» օրենքում կիրառվում է «բժշկական օգնություն և սպասարկում իրականացնող հաստատություններում» հասկացությունը, մասնավորապես 19-րդ և 40-րդ հոդվածներում:
                                                                              


	3. Համաձայն Նախագծի 1-ին կետի 2-րդ ենթակետի` հավելվածի 39-րդ կետի 6-րդ ենթակետում «Հայաստանի Հանրապետության քրեական օրենսգրքի 76-րդ հոդվածի 2-րդ մասով» բառերը փոխարինվում են «Հայաստանի Հանրապետության քրեական օրենսգրքի 85-րդ հոդվածի 1-ին մասով» բառերով:

Փոփոխվող դրույթը համապատասխանում է Հայաստանի Հանրապետության քրեական օրենսգրքի 85-րդ հոդվածի 7-րդ մասին, ուստի` առաջարկում եմ «1-ին մասով» բառերը փոխարինել «7-րդ մասով» բառերով: Միաժամանակ հայտնում եմ, որ Նախագծի հիմնավորման մեջ նույնպես վկայակոչվում է Հայաստանի Հանրապետության քրեական օրենսգրքի 85-րդ հոդվածի 7-րդ մասը:
	Ընդունվել է 
                                                                                             

	7. ՀՀ արդարադատության նախարարություն
	19.04.2022թ.

	
	         N /27.3/16642-2022

	  1. Անհրաժեշտ է Նախագծի 1-ին կետի 3-րդ ենթակետում «կրումը» բառը  

 փոխարինել «կատարումը» բառով՝ հիմք ընդունելով ՀՀ քրեական նոր   

 օրենսգրքի 86-րդ հոդվածի դրույթները:

 2.Նախագծի 2-րդ կետում անհրաժեշտ է սահմանել Հայաստանի Հանրապետության քրեական օրենսգրքի և Հայաստանի Հանրապետության  

 քրեական դատավարության օրենսգրքի՝ «Նորմատիվ իրավական ակտերի» 
 մասին օրենքի 18-րդ հոդվածի 5-րդ մասով սահմանված լրիվ անվանումը:
 3. Անդրադառնալով Նախագծի հիմնավորմանը՝ հարկ է նշել, որ «Նորմատիվ 
 իրավական ակտերի մասին» օրենքի 6-րդ հոդվածի 5-րդ մասի համաձայն՝ 
 փորձաքննության ներկայացվող նորմատիվ իրավական ակտին կցվող 
 հիմնավորման մեջ շարադրվում են կարգավորման ենթակա ոլորտի կամ 
 խնդրի սահմանումը, առկա իրավիճակը (եթե կիրառելի է), կարգավորման 
 նպատակները, ակնկալվող արդյունքը, ակտի նորմատիվ բնույթի 
 հիմնավորվածությունը:

 Մինչդեռ, Նախագծին կից ներկայացված հիմնավորումից հնարավոր չէ      

 լիարժեք գնահատել ներկայացված նախագծի արդյունավետությունը, քանի որ  

 բացակայում են ընթացիկ իրավիճակի, խնդիրների, տվյալ բնագավառում 
 իրականացվող քաղաքականության, կարգավորման նպատակի և ակնկալվող 
 արդյունքի համապատասխան վերլուծությունները (մասնավորապես,   

 Նախագծի 1-ին կետի 3-րդ ենթակետով սահմանվում է նաև ՀՀ քրեական 
 օրենսգրքի 89-րդ հոդվածի համաձայն պատժից ազատված անձանց կամ 
 Նախագծի 1-ին կետի 5-րդ ենթակետով հաշվառման հիմքերի մեջ 
 նախատեսվում են նաև բնակչության բժշկական օգնություն և սպասարկում 
 իրականացնող հաստատությունների կողմից ներկայացված տեղեկությունները, 
 վարչական իրավախախտումներ կատարելու վերաբերյալ ոստիկանության 
 ստորաբաժանումներում առկա նյութերը, կենցաղային ոլորտում պարբերաբար 
 իրավախախտումներ թույլ տալու վերաբերյալ հիմնավոր տեղեկությունները, 
 սակայն Նախագծին կից ներկայացված հիմնավորման մեջ բացակայում են 
 դրանց վերաբերյալ հիմնավորումները):
Այս առումով, Հայաստանի Հանրապետության սահմանադրական դատարանը,
   2014 թվականի դեկտեմբերի 2-ի ՍԴՈ–1176 որոշմամբ անդրադառնալով   

 օրենքների հիմնավորվածությանը, արձանագրել է. «(…)   օրենսդրությունն
ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։
(…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում։»:
  Ամփոփելով վերոգրյալը` գտնում ենք, որ նախագիծն ունի լրացուցիչ       

  հիմնավորման կարիք:

	
Ընդունվել է 



      ՀՀ ոստիկանություն
